
Mga Ehemplo sa Pagbarog pinaagi sa Kinaugalingong 
Paningkamot gikan sa Kasaysayan sa Simbahan
Martin Harris: Niadtong 1827, si Joseph Smith nag-atubang og pagpanglutos ug nag-antos sa kakabos samtang 
naningkamot siya sa paghubad sa Basahon ni Mormon gikan sa bulawan nga mga palid. Nasayran ni Martin Harris, usa 
ka malamposong mag-uuma, ang kahimtang ni Joseph. Basaha ang Joseph Smith—Kasaysayan 1:61–62, nga mangita kon 
sa unsang paagi natabangan ni Martin si Joseph Smith. Basaha ang Doktrina ug mga Pakigsaad 19:26, 34–35; 104:26 aron 
mahibaloan ang lain pang mga paagi nga si Martin Harris nakaserbisyo sa Ginoo ug nakapanalangin sa uban. Naugmad 
ni Martin ang pinansyal nga makabarog pinaagi sa kinaugalingong pagpaningkamot nga gikinahanglan sa pagserbisyo 
sa Ginoo ug sa uban sa makahuloganong mga paagi. Unsay mahimo karon sa mga tin-edyer aron makapalambo og mga 
kahanas, edukasyon, ug mga paagi nga makatabang nila sa pagserbisyo sa Ginoo ug sa uban sa umaabot?

Emma Hale Smith: Dihang nahimamat niya si Joseph Smith, si Emma Hale usa ka batid nga magbabasa, magsusulat, 
magtutudlo, ug musikero. Basaha ang Doktrina ug mga Pakigsaad 25:5–7, 11, nga mangita sa mga responsibilidad nga 
gisangon sa Ginoo kang Emma. Napalambo ni Emma ang mga kahanas ug edukasyon nga nakatabang niya sa pagserbisyo 
sa Ginoo ug sa uban sa makahuloganong mga paagi. Unsay mahimo karon sa mga tin-edyer aron makapalambo og mga 
kahanas, edukasyon, ug mga paagi nga makatabang nila sa pagserbisyo sa Ginoo ug sa uban sa umaabot?

William W. Phelps: Gisugo sa Ginoo si William W. Phelps, nga bag-ohay lang nga miyembro sa Simbahan, nga mobalhin 
sa Missouri. Basaha ang Doktrina ug mga Pakigsaad 55:4 ug 57:11–13, nga mangita sa talagsaong mga buluhaton nga 
gihatag sa Ginoo kang William sa pagserbisyo sa Iyang Simbahan. Napalambo ni William ang mga kahanas ug edukasyon 
nga nakatabang niya sa pagserbisyo sa Ginoo ug sa uban sa makahuloganong mga paagi. Unsay mahimo karon sa mga 
tin-edyer aron makapalambo og mga kahanas, edukasyon, ug mga paagi nga makatabang nila sa pagserbisyo sa Ginoo ug 
sa uban sa umaabot?

